
హితసముత్తాలశోభితమృదంగధ్వనుల్

        హితసముత్తాలశోభితము లయ్యె

లలితాప్సరోనర్తనలు గోచరము లౌట

        నవి గోచరంబులై యతిశయిల్లె

భాషావిలాసశోభనదేవసంతతుల్

        భాషావిలాససంభరిత మయ్యెఁ



	 







	తే.	
జూడ చిత్రంబుగా జను లాడుకొనఁగ

శంఖకాహళపటహనిస్సాణరవము

లొక్కమొగి దిక్కులకు నెక్కి పిక్కటిల్లఁ

బురికి నేతెంచి రవ్వధూవరులతోడ.

	చ.	
పురవరకాంత లుజ్జ్వలితభూషణముల్ ధరియించి సౌధముల్

బరువడి నెక్కి హస్తతలభాస్వరకంకణకింకిణీధ్వనుల్

మెఱయఁగ లాజలుం గుసుమము ల్వెదజల్లిరి యాత్మదృక్పురం

దరమణియుక్తమౌక్తికసుదామము లాస్తి నొసంగుకైవడిన్.

	చ.	
అతివ యొకర్తు మంజులసహస్రదళాబ్జము కేల ద్రిప్పుచుం

ద్రుతగతితోడ జూడ నఱుదెంచిన గానఁగనయ్యె యిట్టిదం

పతులను గాంచ నిక్కమలపత్రములం బలె వేయిగన్ను లా

శతధృతి నా కొసంగినను జాలపటంచని జూపుకైవడిన్.

	చ.	
తిలకము దిద్దుచో నొకసతీమణి యుద్దము కేలఁ బూని వా

రలఁ గన నేగుచెంచె ముకుళంబిదె జూడుడి మన్ముఖద్యుతుల్

దలపడి దా హరించుటకు తస్కరవృత్తిని జొచ్చె దీనినే

ర్పలర విమర్శ సేయఁదగునం చని పట్టుకవచ్చినట్లుగాన్.

	ఉ.	
ఆనననీరజాతరుచిరాధరబింబఫలాంఘ్రిపల్లవా

శానిరతి న్మదాళిశుకశారిపికావలి వెంటనంటిరా

చాన యొకర్తు వారిఁ గన సయ్యన వచ్చె మరుండు బంపఁగా

దానయి దాను దద్బలహితంబుగ వచ్చెడి మోహినీక్రియన్.

		 ఈ పేజీలో చివరి మార్పు 24 జూలై 2021న 04:05కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

